
Араб арбагI къоялъ  районалъул бетIер 
АнвархIажи Вечедов щвана Гьигьалъ  цIияб шко-
ла балеб бакIалде. 

1963 соналъ бараб росдал школа  цIадул ба-
лагьалдаса хадуб бихун букIиналда бан, ахирал 
соназ  лъимал  цIализарулел руго рекъа-решон 
данде кколареб цIулал  гьабураб минаялъуб.

Араб соналъул  марталда   МахIачхъалаялда 
нилъер улкаялъул Президент Владимир Пути-

нил   нилъер ва Болъихъ райо
назул ополченцазулгун бу
кIараб дандчIваялда  нилъер 
районалъул  бетIер АнвархIажи 
Вечедовас борхана Гьигьалъ ва 
КIванада росабалъ цIиял школал  
разе  ккеялъул суал. 

Президентас гьелъул рахъ 
ккуна,   гьеб кIиябго школа иса-
насеб федералияб  программаял-
де гъорлъеги бачана. Гьале гьал 
къояз байбихьана Гьигьалъ шко-
ла баялъул хIалтIи.

Школа базе  бихьизабун буго 
цогун бащадаб гектар ракьалъул. 
Гьениб базе  буго  кIитIалаяб  
школа, цадахъго разе руго спор-
тивияб ва данделъаби гьарулеб 

залал, квен-тIех гьабулеб бакI, спортивияб бай-
дан ва цогидалги  бакIал.   

Районалъул бетIер дандчIвана школалъул 
директоргун, гьенир хIалтIулел хIалтIухъабигун, 
гьикъа-бакъана гьабулеб-толелъул, къваригIараб-
таралъул, хал гьабуна школа базесеб бакIалъул ва  
хIалтIул байбихьиялъул.

   
     Райадминистрациялъул пресс-хъулухъ

ЦIумадисезул 
         гьаракь

ЦIиял харбал

11 сентябралда Дагъистаналде тIадвуссун вачIана ХIабиб НурмухIамадов. Къаси мехалъ 
МахIачхъалаялъул аэропорталда ХIабибида ва гьесда цадахъ рукIаразда дандчIвай гьабуна ДРялъул 
ХIукуматалъул председатель Артем Здуновас, спорталъул министр МухIамад МухIамадовас, 
хIукуматалъул  цо-цо вакилзабаз ва журналистаз.

                                 
                                                                          *   *   *

Путинилгун ХIабибил дандчIвай

Районалда унеб буго 1999 соналъ Дагъистаналде тIаде 
кIанцIарал  хъачагъал щущахъ риххизариялдаса 20 сон тIубаялда 
бан республикаялъул бетIерасул указалдалъун  юбилеялъулал ме-
далаздалъун районалъул ополченцал кIодо гьари.

Араб талат къоялъ райадминистрациялда  районалъул бетIер 
АнвархIажи Вечедовас кьуна  ополченцазе цо къокъаялъе  юбиле-
ялъулал медалал.

Шапакъатал кьолаго районалъул бетIер АнвархIажи Вечедовас 
абуна:

-20 соналъ цебе халкъазда гьоркьосел  хъачагъалгун къеркьо-
лаго нилъер районалъул халкъалъ бихьизабуна цолъи ва гъунки, 
ВатIаналъе гIоло хIалае рахъине  хIадурал рукIин, гьезул идеоло-
гия нилъее къваригIун гьечIеблъи ва нилъер ракьалде хъачагъазе  
нух гьечIеблъи.

Аллагьас цIунаги нилъ хадурккун гьединал пашманал лъугьа-
бахъиназдаса,-ян абуна районалъул бетIерас данделъиялъул ахи-
ралда  киназдаго  шапакъатал баркулаго.

Цебеккун юбилеялъулал медалал кьуна  ополченцазул цо-
чамалиго къокъаялъе, хутIаразе жегиги иргадал кьезе ругилан  лъа-
забуна райадминистрациялъул пресс -хъулухъалъул секретарас. 

Ополченцазе шапакъатал 
кьолел руго

Школа  базе  байбихьана

Бойцам народного ополчения 
Республики Дагестан 

1999 года

12 сентябралда МахIачхъалаялда Россиялъул президент Владимир Путин дандчIвана  
UFCялъул  речIчIухъанлъиялъул   къеркьеялда  тIадагьаб цIайиялда кIиабилеб нухалъги 
чемпионасул цIар цIунарав ХIабиб НурмухIамадовгун.

ДандчIваялда рукIана ХIабибил эмен ГIабдулманап НурмухIамадов ва Дагъистан  
Республикаялъул  бетIер Владимир Васильев.

Байбихьуда Путиница ГIабдулманап НурмухIамадовасда баркана васасул бер
гьенлъи. Хадуб  улкаялъул  президентас ХIабибида баркана Порье Дастинида тIад босараб  
мустахIикъаб бергьенлъи ва иргадулаб  нухалъги  UFCялъул чемпионасул рачел цIуни, 
кIудияб къимат  кьуна октагоналда букIараб гьесул къеркьеялъе.

Жиндирго рахъалъан ХIабибица кIудияб  баркала загьир гьабуна  улкаялъул президентасе 
дандчIваялъухъ.



Инсанасул хIал-хIукму лъазе ккани, цIамул къа-
ли чIикIизе кколин аби ракIалде щвана гьал къояз 
райбольницаялъул терапиялъул отделениялдаса ра-
далго рагIараб «Баркула! Баркула!»-ялъ. Терапиялъул 
жанахIалъул нуцIил кIалтIе щварай дида бихьана  от-
делениялъул хIалтIухъабазда цадахъ рахъунчIун унта-
разги дандчIвай гьабулеб  отделениялъул  заведующий 
Ризван ГъазимухIамадовасда. Гьез баркулеб букIун 
буго Ризванида  гIумрудул лъабкъого сон тIубаялъул  
юбилей. Пишацояз барки - гьеб гIадатияб иш, унта-
разулги кутак бихьуларищ, гьазгийищ гьасда цадахъ 

цIамул къали чIикIарабан ракIалде ккана дида. 
-Ризван нижее, унтаразе, цохIо тохтур гуревги, 

психологги, божарав чиги вуго. Щиб бицун унтарал 
аскIоре рачIаниги, щивасухъги гIенеккун, гьес ракI ба-
тулеб рагIи абула, лъикIалде хьул бижизабула унтара-
зул. Аллагьас ракьалда рижарал тIасарищарал гIадамал 
ругин абула тохтурзаби, гьединаздасан рикIкIула дица-
ги Ризван  ва райбольницаялъул тIолго хIалтIухъаби,-
ян абуна дида аскIой эхетун йикIарай Зулпатица. 

Жакъаялдаса лъебералда щуго соналъ цеве вачIана 
Ризван ГъазимухIамадов райбольницаялде терапевт-
лъун хIалтIизе. Дагъистаналъул медицинаялъул инс
титут лъугIарав гIолохъанав специалист витIула Буй-
накскиялъул больницаялде ва гьениб лъугIизабуна  
клиникияб интернатура. Гьелдаса нахъе къаси макьуги 
къад хIалхьиги лъалареб гIумру байбихьанин абизе бе-
гьула гьесул. Медицинаялъе гIумру кьуна гьес инсул, 
росулъ фельдшерлъун гIемер соназ  хIалтIарав  инсуда-
са мисалги босун. 

Бокьун букIана, райбольницаялъул коллекти-
валъул гьариялда рекъон, Ризвание балъгояб сайгъат 
хIисабалда, гьевгун цадахъ хIалтIулезул рагIабаздаса 
макъала хъвазе, кинниги йорчIичIо жиндаго гьикъа-
бакъичIогоги. РакI гъураб, чадил кесек кIиго-лъабгоясе 
бикьулеб, колхозал-совхозазе кумек гьабун, студента-
зул къокъаби хIалтIулеб, цIалуде кIвар кьолеб, цадахъ 
цIалулезул ва гьудул-гьалмагъзабазул хIасилаздаса ки-
налго ракI-ракIалъ рохулеб, гьудуллъи-вацлъи къима-
таб букIанин жив  цIалулев  заманилан  ракIалде щве-
забуна гьес. 

Терапевтлъун вахъиялъеги жиндирго эмен сабаб-
лъун  ккун ватила Ризвание. Щибав унтарасе терапевт 
вукIуна “магIу тIолеб таргьалъун”, ай, щивасул ур-
гъел гIахьал гьабулев, гьесул унти бичIчIулев, унтуда 
цадахъ гIумру гьабун, къеркьезе ва гьелдаса бергьине 
малъулевлъун. Росдал фельдшерги гьевго чи кколелъул 
гIадамазе, щиб кканиги тIоцебе ахIи жинда балев. 
ТIоцебе бала Ризванидаги ахIи  кинав унтарав больни-
цаялде вачIаниги. Унтаразул талихIин тола дица гьесул 
мина аскIобго букIин. Лъаларо, Ризванида кколищ гье-
динан. 

Цоцада релълъарав щивго гьечIо, щивасул буго 
жиндирго хаслъи. Гьезул ракIазулъе нух бахъи, гIаммаб 
мацI бати, ай, щивасе жиндирго божарав чилъун вукIин 
буго терапевтасул аслияб борч. ГурхIел-рахIму кидаго 
беццараб иш буго, хасго тохтурзабазул. Гьеб цIакъго 
бичIчIула унтун бусаде ккаразда. ЗахIмат букIуна ун-
тараз дуе лъикIаб гуреб асар   гьабун хадуб  (унтул, 
жиндирго ургъел-къварилъиялъул бицун), дуца гьезие 
дурго  бажариялда бан  кумек гьабулаго.  ГIумруялъго  
тохтурасул бербалагьиялда гъоркь ругелги гIадамал ка-
муларелъул. 

Райбольницаялда хIалтIи ккола гIолохъанав спе-
циалистасе коллективгун ва унтаралгун гIаммаб мацI 
батун хIалтIизе ва живго жиндаго чIун хIалтIи цебе-
хун бачине хIукму гьабизе  ругьунлъиялъе чIвалел 
тIоцересел галабилъун. Гьединго букIана доб мехалъ 
Ризваниеги, вачIун гIемер мех иналдего отделени-
ялъе нухмалъи гьабизе тIадкъайдал. Кив ва  кигIаналъ 
хIалтIаниги, унтабиги унтаралги цого ругилан тола ди-
цаго.

Больницаялъул материалияб рахъ бечелъана,  спе-
циалистаздалъун хьезари квеш гьечIо. ЦIиял специ-
алистал рачIуна сонайил,  амма цересел соназ гIадин 
гIаммаб лъай бугел  специалистал сонидаса сониде 
дагьлъулел руго, цо хасаб унтуе гурони ярагьунареб 
махщалил специалистал цIикIкIиналъ. Гьединазул 
пагьму-лъайги гъваридаб букIунарин рикIкIунеб буго 
Ризваница.

Жив хIалтIуде вачIаралдаса нахъе лъебералда щуго 
соналъ цадахъ ругел, сундулъго жиндир рахъ ккурал, 

жиндие малъа-хъваялгун насихIатал гьарурал пишацо-
язулги кIудияб бутIа бугин жиндир хIалтIулъ, дагьаб-
ниги пайда жиндихъан  гIадамазе бугевлъун ватаниян  
рикIкIунеб буго  гьес. Гьеб кьерулъ гьес тIоцее рехсана 
медсестра ПатIиматзагьра ЖабрагIилова. 

-Дир интернатураги гьелъул медучилищеги цадахъ 
лъугIана Буйнакскиялда. Гьелдаса нахъе лъебералда 
щуго соналъ руго ниж божарал гьудулзабиги, пишацо-
ялги ва лъикIал мадугьалзабиги,- ян абуна Ризваница.

Жиндирго кIочон тана гьесда ПатIиматзагьрал, 
АхIмад ИсмагIиловичасул, Написат Расуловналъул ва 
цогидалги пишацоязул бицине жуваралдасан. ГIемерал 
лъикIал ракIалдещвеял руго гьесул гьезул хIакъалъулъ. 
ГIемераб жо бичIчIанин ва  лъанин  жинда   гьезда ца-
дахъ, чанги чиясул гIумру хвасар гьабунин, ва щибаб 
хвасар гьабураб рухI кколин иргадулаб нухалъ жидеца 
лъикI кьураб экзаменилан рикIкIуна гьес. 

РакIалда буго цо соналъ кIиго-лъабго моцIида жа-
ниб инфаркт, инсульт ккарал щуго чиясул гIумруялъе 
гIоло гьезул къеркьеялъул районцояз бицулеб 
букIараблъи. Гьединал экзаменал гIемер кьуна Ризва-
ница ва  гьесул коллективалъ. Тохтурасул хIалтIулъ би-
щун захIматаблъун  ккола гьев киназулго берда вукIин, 
гьесул гIолел-гIоларел рахъазул бицунарев чи цо 
кIохIал гурони вукIунгутIи, гъалатIни щиб, гьитIинабго 
гъая ккезецин кинабгIаги рес гьечIолъи. 

Гьебго гьара-рахьи буго Ризванилги пишацоязе: 
щвараб лъаялда гIей гьабун чIечIого, жидедаго тIад 
хIалтIи, церехун ине хIаракат бахъи, тохтурасе жин-
дирго хIалтIи гуребги, унтарал рокьизе  ккей ва гьезул  
хIурмат гьабизе лъай. Унтаразда цебе  бугеб  жидерго 
жавабчилъиялъ тIадал гьарулел ругин гьелде медици-
наялъул хIалтIухъабиян  абулеб буго гьес. Лъабкъого 
сонил ригьалде вахиндал бичIчIулеб бугин гIумрудулъ 
живго рази гьечIел, гьаризе хIисабалде росарал ва  
тIурачIел ишал жеги таманал рукIин.

Инсанас тохтурасул махщел тIаса бищула жиндие-
го бокьун, захIматаб букIин лъаниги. Амма тохтурасул 
захIмат буго, кигIанго захIматаб жиб букIаниги, хал-
къалъул баркалаги Аллагьасул кириги цIикIкIараб, чара 
гьечIого хIажатаб пиша. Гьелъ тIалаб гьабула тохтурас-
даса тIуванго живго гьелда вухьинави ва  лъикIалщинал 
хасиятал махщалие кьей. Тохтурлъиялъул аслияб хас-
лъи ккола инсан, гьесул сахлъи ва гIумру. Гьеб кинабго  
лъимерлъудасанго бихьана Ризванида, малъана гьесда    
жиндир гIумру  росдал гIадамазул сахлъиялъул хъара-
вуллъуда арав  инсуца, гьединго  Ризваницаги малъулеб 
буго жиндирго вас ГъазимухIамадидаги. Гьев ккола 
МахIачхъала шагьаралъул кIиабилеб больницаялда хи-
рурглъун хIалтIулев  медицинаялъул гIелмабазул кан-
дидат.  

Инсул чIухIи ккола вас, хасго гьев чорхолъ  
гIаданлъи бессарав, халкъалъул адаб-хIурмат бугев
лъун вахъи. Гьигьалъа фельдшер МухIамад Гъази
мухIамадовасул тIубараб ихтияр буго терапевт Ризва-
нидаса кIицIул чIухIизе. 

Баркула, Ризван МухIамадович, дур юбилей,  гьа-
рула дуе  щулияб сахлъи ва рохел, хутIаги мун   хал-
къалъе хъулухъ гьабизе   жеги  гIемерал  соназ. 

                                       Хадижат Залимханова

Юбилей

РукIа-рахъиналда хурхараб  гIакълуялъ бицуна: адвокат,  врач ва стоматолог вищизе лъикIаб - божула, божуларо абураб принципалда рекъон

Дун божула врач Ризванида ва гьевгун цадахъ хIалтIулезда

Лъукъманул ХIакимил насихIатазда жаниб буго пай-
да босизе лъарасе кIудияб пайда. Гьелги релълъуна къи-
матал ганчIазда.

«Я дир вас! Дур квен кваназе те, Аллагьасдаса 
хIинкъарал гIадамаз. Дуца мушавара гьабе гIалим
забазулгун».

«ГIумруялъул иш лъикI ккола, нигIматал кодор рукIуна, 
балъголъаби рахчизе лъалев чиясул».

«Дур калам букIа берцинаб, хIайранаб ва гьумер разияб, 
гьеб мехалъ гIадамазе мун вокьила, хIатта сайгъатал кьолез-
дасаги.

«ХIакълъунго, мацI гIакъилазул ТIадегIанав Аллагьасул 
кверщаликь букIуна. Гьезул щивав чияс абула Аллагьасе  бо-
кьараб».

«Мун вукIунге радакь бахъун ахIдолеб хIелкидаса 
загIипавлъун».

«Щибго лъикIаб жо гьечIо мацIги ракIги ритIухъ ругеб 
мехалдаса, амма гьел ритIухъ гьечIеб мехалда гьелдаса  кве-
шаб жоги гьечIо».

«Сахлъи гIадинаб бечелъиги гьечIо, ракI бацIцIадаб 

гIадинаб нигIматги гьечIо».
«Мун вукIа  гIалимзабигун цадахъ, гьелгун хьваде, рес 

буго гьезде Аллагьас  рещтIинабулеб рахIмат дуеги щвелин 
абураб».

«Дица рорхана чанги бакIал жал, амма бищунго бакIаб 
батана квешав мадугьаласул хIал. Дица хIалбихьана чанги 
кьогIал тIагIамазул, амма гIадамазде хIажалъиялдаса кьогIаб 
жо щибго батичIо».

«Дица дуе насихIатлъун тола кIиго жо, гьезда хадув мун 
вилъани пайда гурого букIунаро: гьеб ккола диргьам (гIумру 
тIамизе гIураб ризкьи) ва ахираталъе дин».

«ГIадамазда гьоркьоб ритIухълъи гьабулесул къадру, 
ТIадегIанав Аллагьас  цIикIкIинабула».

«ХIакълъунго, дир ракI бухIана абурал рагIабаздаса, ки-
даниги ракI бухIичIо абичIого таралдаса».

«Я, дир вас! Дуца хIаракат бахъе цогидаздаса цеве ккезе 
адабалъул ва тIабигIат лъикIлъиялъул рахъалъ. Щайгурелъул, 
адаб ккола лъицаниги нахъе бахъулареб бечелъи».

«Дуда гьарани нугIлъун вукIине мун вукIа, кумек гьаби-
зе гьарани, кумекги гьабе, амма насихIат гьабейилан абуни, 

гIедегIуге, гьеб иш лъазабичIого».
«ГIадамал жидерго пасихIаб мацIалдаса чIухIун рукIаго, 

мун чIухIа сас теялдаса. Радал ва къаси мацIалъ гьикъула цо-
гидал лугбузда нуж кин ругелин. Гьезги  жаваб кьола лъикI 
рукIунин дуца танани».

«Мун цIуне налъаби гьариялдаса, щайгурелъул налъи 
ккола гIодобегIанлъи ва ургъел».

«Я, дир вас! Дуца цIуни гьабе гIалимзабигун къацанди-
ялдаса, щайгурелъул, гIакъиллъи бачIуна бацIцIадаб зодоса».

«Дуца кIарчанлъи гьабуге гIисинал ишазе, щайин абуни 
метерисеб къоялъ гьел гIемерлъун ратула».

«Я, дир вас! Дуда лъаларо хвел кида тIаде щвезе бугеба-
ли, дуца гьелъие хIадурлъи гьабе». 

«Дуца гIинтIаме дудаса чIахIиял чагIазухъ».
Лукъаманул ХIакимида гьикъула дур бищун пайдаяб 

гIамал щиб кколебилан. Гьес абула жиндилъ щибго пайдаги 
гьечIеб, дидеги кколареб жо дица жибго толеб букIин буги-
лан.

                             «Ас-салам» газеталдаса босараб	

Лукъманил  насихIатал

Инхокъвари росдал школалъул цIалдохъабаз бетIералда рос-
дал бегавул ГIабдулнасир Хизриевгун ва школалъул директор 
МухIамад Гереевгун тIобитIана «БацIцIадаб лъим-бацIцIадаб Рос-
сия» абураб экологияб марафон.

Гьеб бухьинабун букIана 23 августалдаса 15 сентябралда улка-
ялдаго сонайил тIобитIулеб «Россиялъул лъим» акциялда.

Субботник тIобитIилелде цебе школлъималазе экология 
цIунизе ккеялъул, тIабигIаталъ инсанасдаса къисас босиялъул би-
цараб гьитIинабго кIалъай гьабуна географиялъул мугIалим Ай-
гьанат МухIамадовалъ.

  РацIцIалъи иманалъул бащалъи ккеялъул, нилъеда сверухъ 
гIадлу букIине ккеялъул бицана мугIалим Загьрат МухIамадовалъ.

  ЦIалдохъабаз субботник байбихьана школалъул азбар-къоно 
бацIцIиялдаса ва хадуб киналго ана даруяб регьадул ицц сверухъ 
бакI бацIцIизе. КигIанго бокьичIониги, абизе кколеб буго даруяб 
лъим босизе рачIаразги ицц сверухъ таманаб хъублъи гьабулеб 
букIиналъул. Гьенибго лъун рищникъали бугониги, сверухълъиго 
цIун рукIула хварал шушбузгун кванил нигIматазул хутIелаз. Цин-
ги бацIцIана Инхокъварисезул лъарал рагIалги. Къандалъабазде 
бакIарун, цIалдохъабаз ва чIахIияз ришни-къул бухIана. 

Субботникалъул ахиралда ГIабдулнасир Хизриевас ва 
МухIамад Гереевас цIалдохъабазе баркала загьир гьабуна кIвахI 
бахъараб жигараб хIалтIухъ ва киналго ахIана рацIцIалъи цIунизе 
ккеялъул гара-чIвариял жидерго гIисинал вацал-яцазе рокъорги 
гьаризе. 

          Айгьанат МухIамадова, Инхокъвари школалъул завуч

Лъарал рагIаллъаби рацIцIад гьаруна

15 сентябралъ кIодо гьабуна рохьил магIишаталъул 
хIалтIухъанасул Къо.

Гьелда хурхун, Инхокъвари ва Хонохъ росабазул цIалдохъабаз 
хIукму гьабуна Инхокъвари рохьил участокалъул рохьихъан 
МухIамадхIажи Бадрудиновгун Хъварщи бугеб тIабигIат бер-
цинаб Цакьо-байданалда бижараб рохьоб рацIцIалъиялъул гвай 
тIобитIизе.

 «БацIцIадаб рохь» цIар кьуна лъималаз жидерго хIаракаталъе.
МухIамадхIажи Бадрудиновас цIалдохъабазе гьитIинабго 

экскурс гьабуна районалда ругел рохьазул тайпабазул, рохьазул 
тIабигIат цIуниялъе бугеб хайиралъул, бицараб цеберагIиялдалъун.

Гьединго лъималазги бицана географиялъулгун биологиялъул 
дарсазда тIабигIаталъулгун рохьазул хIакъалъулъ жидедаго лъа-
лебщинаб.

Хадуб байбихьана субботникалде. ЦIалдохъабаз рищни-къу-
лалдаса бацIцIана рохьил расалъи, бакI-бакIазда накIкIигъутIбузда 
чIвана тIабигIат нилъер бечелъи кколин ва гьеб цIунизе нилъеда 
тIадаб букIин бичIчIизабулел, хIухьбахъизе рачIарал жидедаго све-
рухъ рацIцIалъи чIезабизе ахIарал игIланал.

Жидерго хIалтIудаса цIалдохъаби рази хутIана ва ихдадаги Ро-
хьихъанасул къоялдеги гьединал субботникал сонайил тIоритIизе 
разилъана.

      
      Загьрат МухIамадова, Инхокъвари школалъул мугIалим

Инсан-тIабигIаталъул гьудул

БацIцIадаб рохь

Къеди росдал администрациялъул цIияв 
бетIер вищаралдаса ана цо  лъагIел. Гьеб заманал-
да жаниб росулъ  ккарал хиса-басиял   ругищали 
лъазе  дица сапар бухьана Къедиве ва дандчIвана 
росдал  адмсинистрациялъул бетIер БекIсултан 
ГIабасовгун.

-БекIсултан, гьале лъагIел тIубана  мун 
росдал бетIерлъун вищаралдаса. Кинал хи-
са-басиял ккарал росулъ мун нухмалъуде 
вачIаралдаса?

Дун  вачIана цIияб хъулухъалде гIадамазе  
гIумру-яшав гьабизе  шартIал чIезаризе нигатгун.
Росулъ гьабизе хIалтIи гIемер букIуна, пикру буго  
гIадамал разилъуледухъ хIалтIизе. Лъарккун до-
бахун бугеб росдал авалалда  букIинчIо гIадамазе 
гьекъезе гIураб къадар лъел. КIинусиялда лъаб-
къоялда анцIго метралъул манзилалъ гьенибе ба-
чана лъим. Гьанже росулъ щивасул  рокъоб буго 
лъим . Гьединго магIарда боцIуе кIинусго метра-
ялъул манзилалда бачана лъим, лъуна рогIрал. 
Росулъе щвеледе къулгIа бугеб бакIалда нуси-
ялда кIикъоялда анцIго метралъул манзилалда 
къачIана шагьранух. Хасало гьеб нухдасан хьва-
дизе машинаби квал-квал букIана.  Рохелалъе ва 
къварилъиялъе росдал гIадамал данде руссине 
росдал гIолохъабазул кумекалдалъун  росдал 
годекIаниб  бан лъугIана кIитIалаяб мина. Абизе 
бегьула, кIвар бугеб хIалтIи рагIалде бахъанин. 

МахIач МуртазагIалиевасул кумекалдалъун 
гьабуна торгIова футбол хIазе  кIудияб бай-
дан. Гьениб  санагIалъи буго районалъул да-
ражаялда спортивиял къецал   тIоритIизеги.   
Къаси спортивиял тадбирал тIоритIулел ру-
гони, канлъуе рекъезарун руго чирхъал-про-
жекторал. Гьениб тIобитIана  футболалъул  
рахъалъ  турнир  районалъул 
росабазул ва лъарагIлъиялда 
ругел цIумадисезул команда-
би  гIахьаллъараб. Росдал жа
магIаталъ кIудияб баркала загьир 
гьабулеб буго МахIачие жидее 
гьабураб сайгъаталъухъ. 

Росулъ гьабуна ах, чIана 
нусиялда къого  пихъил гъветI. 
Гьеб сайгъат гьабизе буго росдал 
школалъе. ЦIалдохъабаз хъулухъ 
гьабун гIурал гъутIбуздаса пихъ 
гьезие щвезе буго.

-Кинал ресал ругел гIада
мазе росулъ магIишат гьабизе?

Нижер росулъ хьихьула 
чIегIербоцIи, гIиял, чуял. Микь-
нусиялдасанги цIикIкIараб къа-
дар чIегIербоцIул буго росулъ. 
Хур бекьиялъ кIудияб бачIин 
кьоларо. Ихдал ва риидал горо-
цIер бан, хвезабулеб буго хьараб 
жо. Гьелъ гIолохъабаз   тIадчIей 
гьабулеб буго боцIухъанлъиялда тIад.

-Щиб дуца абилеб росдал школалъул 
хIакъалъулъ, кинаб гьоркьоблъи нужер бугеб?

-ГьитIинабго школа буго нижер, цебего ба-
раб. Школалда цIалулев вуго ункъоялда ичIго 
цIалдохъан.  Классазе рукъзал  гIолел гьечIолъиялъ 
цIалдохъаби цIализе кколел руго, харжги гьа-
бун ижараялъе ккураб минаялъур. ЦIияб шко-
ла базе байбихьун букIана Давудов АхIмадица. 
Цо-цо гIиллаби сабаблъун гьеб хIалтIи чIезабун 

букIана. Дагьав цеве гьесул вакил щун вукIана 
росулъе, проекталъул хиса-басиял гьарун, сен-
тябралъул авалалдаго байбихьилин абун букIана. 
хIалтIи. Щаяли лъаларо, нахътIамун хутIун буго 
гьеб иш. Школалда арал соназ хIалтIулел рукIана 
къватIисан  рачIарал учительзаби ва директор. 
Школа лъугIарал цIалдохъаби педагогикиял ин-
ститутазда ва училищабазда цIализеги ун, исана 
директорги  учительзабиги нижерго росдал руго.

-Нужее росулъ   рагьана лъималазул ахги.
Кин  гьениб хIалтIи гIуцIун бугеб?

-Лъималазул ах хIалтIулеб буго, гьеб  рагьи 
нижее кутакалда  лъикI ккана. Гьелъиеги мина  
ижараялъе босараб буго. Лъеберго лъимералъе 
гIураб бакI буго гьениб. Жеги руго лъимал бакI 
гьечIого, росичIого таралги. Абизе бегьула, 
кIикъогоялдасаги  цIикIкIараб лъимер бугин жа
къа къоялда гьенире рачине кколел.

-Росулъ медпункталъул хIалтIи кин бугеб?
Медпунктги  хIалтIла, хIалтIухъабиги руго. 

Республикаялъул росдал магIишаталъул минис
терствоялъ тIаде босун буго росулъ  цIияб фельд
шерлъиялъулабгун акушерлъиялъулаб пункт 
базе. Медпункт  хьезабун буго  росдал  гIадамазе 
къваригIунел дарабаздалъун. Къаси-къад батIа
лъи гьабичIого, кIвахI тун, кIвараб кумек гьабу-
леб буго унтаразе фельдшер МухIамадов Исла-
мица.

-Токалъул мухъалда квал-квал гьечIого 
батила гурищ?

ГIемерал гIарзал руго гIадамазул гьеб ра
хъалъ. ГIемер щола дун гьеб суалгун токалъул 
идараялъул нухмалъулесухъе. Исана цо-цо ба
кIазда хисана турарал хIубал, росдал гIадамазул 
гIарцухъ босана трансфарматор.

-Бокьилаан лъазе росулъ  спорталъул  ва 
цогидалги  суалазда  сверухъ  гIолилазда гьор-
кьоб  гьабулеб  хIалтIи.

Росулъ буго эркенаб гугариялъул къукъа, 
гьелъие нухмалъи гьабулеб буго Сабигулаев 
Сабигулаца. Спотрзал гьечIолъиялда бан, лъи-
мал ругьун гьарула клубалъул басриябго мина-
ялъуб. Ругьунлъиялъе санагIатлъи гьечIеб бакI 
бугониги, районалда тIоритIулел къецазда ни-
жер цIалдохъабазе щола призалъулал бакIал. 
ГIемерал гIолохъабаз  рагIи кьун буго  нижее 
спортзал баялъулъ кумек гьабизе, амма жеги 
цебе бачIараб хIалтIи гьечIо. Гьанже Республи-
каялъул Халкъияб Собраниялъул депутат Ками-
лов ГIабдурахIманица  тIаде босун буго кумек 
гьабизе, жинцаги   гьеб ишалъулъ кумек гьаби-
лин абуна Дагъистаналъул БетIерасул  кумекчи 
ГIабдулманап НурмухIамадовасги.  Нижер жа
магIаталъул божи буго гьев кIиявго районцоясда.

-Дур хIалтIудаса  рази бугищ  росдал 
жамагIат?

-Бугин ккола. ГIадамаз абулеб буго жал ки-
даго хIадурал ругин дие хIалае рахъине. Дир 
хIалтIуе квал-квал гьабулев чи ккечIо, кумек гьа-
булев гурони. 

БекIсултан,  баркала  гара-чIвариялъе за-
ман батиялъухъ.

                                    Заур Бадрудинов

ЛъикIаб байбихьи 

 ХIалтIуе квал-квал гьабулев чи  
гьечIо, кумек гьабулев  гурони



Араб анкьалда МахIачхъа
лаялда тIоритIана тIадагьаб 
атлетикаялъул рахъалъ 15 
сонил ригьалде щвезегIан 
гIумрудул  гIолилазда гьоркьор  
«Шиповка юных» абурал рес
публикаялъулал къецал. Гьенир 
лъикIал хIасилал рихьизаруна 
нилъер районалъул командаялъ.

600  метралъ векерун тIоце

бесеб  бакI ккуна  Гъоркь
гьаквари росдал гьоркьохъеб 
школалъул цIалдохъан Керимов 
Шамилица, гьединго кIиабилеб 
бакI щвана  гьесие 1000 метралъ 
векерун ва халалъуда кIанцIун. 

Агъвали гимназиялъул 
цIалдохъан   Сиражудинов Зай
нудиница кIиабилеб бакI  ккуна 
1000 метралъ  векерун.

Диска рехун ва 600 ме-
тралъ векерун  кIиабилеб бакI 
ккуна Агъвали гимназиялъул 
цIалдохъан  ХIамзатов Анасица. 

Баркула гьезда ва гьезул 
тренер ХIамзатов ГIабдул
керимида бергьенлъаби. 

       МухIамад Къасумов  

4                        ЦIумадисезул  гьаракь                       2019 соналъул  20 сентябрь

БетIерав  редактор 
Малачдибиров ГIубайдула 

СагIадулаевич
2-52-44

Жавабияй секретарь
Залимханова Хадижат

МухIамадовна
2-52-92

Редакциялъул 
(издателасул) адрес: 368900

Дагъистан Республика,
ЦIумада район, Кьенгьара росу

Заводалъул къватI,4 

«ЦIумадисезул гьаракь» 
газета гIуцIарал:

«ЦIумада район» муниципалияб 
районалъул администрация

Газета къватIибе биччана 
 «Издательский дом «Дагестан» 

ГАУялъул типографиялда.
Адрес: 367018,

МахIачхъала шагьар, 
Насрудиновасул проспект,I «А»

Тираж -1555
Газеталъул индекс: 

51377 (бащдаб лъагIалие)  
           63302 (лъагIалие)

Макъалабазда рехсарал 
хIужабазул, тарихазул балъголъи 

гъорлъ бугел  ва  цогидалги баяназул 
жаваб авторас кьола.

Газета зарегистрирована 
Управлением  Роскомнадзора 

по Республике Дагестан. 
ПИ №ТУ05-00434 
от 15 июля 2019 г.

Адрес электронной почты
GoIostsumady@maiI.ru

  Спорталъул хIакъалъулъ къокъаб баян

Администрация сельского поселения «Сельсовет Гадирин-
ский» сообщает о проведении аукционов на право заключения до-
говоров аренды земельных участков, расположенных на террито-
рии сельского поселения «Сельсовет Гадиринский» Цумадинского 
района. 

Дата и время начала приема заявок на участие в аукционе - 16 
сентября 2019 в 09:00. 

Дата и время окончания приема заявок на участие в аукционе 
-20 октября 2019 года до 16:00. 

Дата и место проведения аукциона – 25.10.2019 г., в 11:00. Цу-
мадинский район, село Гадири, администрация сельского поселе-
ния.

Предмет аукциона: Выделение земельного участка из земель 
сельхоз-назначения для ведения личного подсобного хозяйства. 

Местоположение земельного участка: 368911,  Цумадинский 
район, с. Гадири,  местность Гарчигумахи на земельном участке с 
кадастровым  № 05:38:000066:148. Приблизительный размер пре-
доставляемого участка 2600 кв. м.

 Получить дополнительную информацию, а также ознакомить-
ся с условиями аукциона можно в администрации сельского посе-
ления  «Сельсовет Гадиринский». 

Контактный телефон: 8 967 9363784.   

И.О. главы администраци сельского 
поселения  «сельсовет Гадиринский»        М. Магомедова

Аллагьас рикъзи кьела – 
Босизе бокьарасе. 
ГIадамаз гIакълу кьела -
ГIенеккизе кIварасе.               
                
               * * *
ГIатIилъи хIехьечIеца 
Къварилъи хIехьолила, 
Дунялалда гьунарев
ЛахIтуялъув гьунила.                 
                  
              * * *
Лъан букIа - канлъи суна, 
Сунаро мацIил балагь. 
Лъан букIа - гIумру уна,
Унаро жахIда-хIусуд.
                
               * * *
Жакъа хур бикьулаго 
Кьаллъун вуго кIиго вац. 
Хведал гьезие щвезе
ТурутгIанаб буго ракь. 
                * * *
ЦIодорай нусалъила – 
Якьад эбеллъун толей. 
ЛъикIай якьадалъила – 
Нусги яслъун рикIкIуней.
                * * *
Лъудбуца гьусун хадуб, 
Вацалги баршулила. 
Яцаллъун лъудби чIани,
Рекъелги бергьунила. 
                 * * *
ГIаданлъиги намусги – 
Исламалъул нухила. 
МаслихIатги рекъелги -
Къуватаб ярагъила.
                 * * *
Квар тIеялде хьулги лъун, 
Щокъробе кIичI рехуге. 
Хур 6ачIиналда божун, 
Бугелда чухI бачунге.
                * * *
Цо жакъа лъан лъикIлъарав 
ЛъикIав чийилан ккоге. 
Цевего лъан квешлъарав
Квешав ватилин тоге.
                * * *
Ургъел ганчIилгун бикье, 
Рокьи лъадулгун гьабе. 
Хурги дуцаго бекье, 
Бокьги дуцаго бахъе.

«ГIакълабазул къатIраби» 
абураб тIехьалдаса босараб

Харахьиса
МахIмуд-Апанди

       Аренда  земельных участков

Кидаго гIадин  исанаги  рохалида тIобитIана Хонохъ росдал школалда 
цIияб цIалул  сон байбихьиялъул тадбир.

Гьеб байрам гьал ахирал  соназ цIакъго рохалилаблъун лъугьана 
хонохъдерие. Абизе бегьула школалъул  цIияб  мина баралдаса  лъималазул 
къачIай-кIатIай ва   мугIалимзабазул рачIинги цере рахъинги берцинго 
унеб букIин.

Исанасеб байрам хасго рохалида иналъе  сабаблъун ккана цIал
дохъабазда  цIияб цIалул сон баркизе школалде Дагъистаналъул халкъияй 
шагIир   Сабигат   МухIамадова ячIин. Сабигатица  баркана цIалдохъабазда, 
мугIалимзабазда ва эбел-инсуда цIияб цIалул сон  байбихьи, гьарана гьезие 
щулияб сахлъи,  цIалулъ  ва  хIалтIулъ бергьенлъаби, цIалана жиндирго 
кучIдул. 

Улбузул рахъалъан  кIалъазе яхъарай росдал  библиотекаялъул 
заведущая Шамхалова Узлипатица баркана цIалдохъабазда цIияб цIалул 
сон,   цIалана гьезие жиндирго   «ТIоцебесеб цIумур» абураб кечIги. 

Кьабуна тIоцебесеб  цIумур, байбихьана  дарсал. Рохалилаб батаги 
киназего  цIияб цIалул сон.

Рагьана школа, кьабуна  цIумур,
ТIоцебесеб цIумур, тIоцебесеб дарс,
ЦIияб ретIел ретIун къачIарал лъимал
ЦIияб лъай босизе руссана жакъа.

                   Балагьун беразул урхъи буссинищ,
                   ХъахIал маккал  гIадал гIисин къокъаби,
                   ТIела-тIелал гьарун, гьайбатаб хIалалъ,
                   Мактабалде унаго гьезда  бер чIвани
                                                                      
                                                                        Узлипат Шамхалова

ШагIиралъулгун 
дандчIвай

Где не присутствует  вода, там отсутствует  жизнь, а  где нет 
единства людей, там  не возможны их дружба, сотрудничество и 
братство. 

Вспоминаю подвиг Ахмеда Ашикова, который бесплатно ре-
монтировал и реставрировал множество колодцев в окрестностях 
Гаквари. Кроме того, он бесплатно ремонтировал обувь сиротам и 
вдовам во время и после ужасающей Великой Отечественной вой
ны 1941-45 годов. Их было полсела. Ахмед был великим гумани-
стом с величайшим благородством! Он не был удостоен  ни ордена, 
ни премии. Сына своего я назвал в Его Честь! Ныне Администра-
ция Нижнего Гаквари  возглавляет его достойный внук Рашид Ах-
медов ( 8 963 41417 82 ). В нем я  вижу  много благородного от  
своего великого деда! 

 Сейчас Рашид занят проведением воды в село за 4 км через 
горы, скалы и речки. Это народный водопровод, ибо у государства 
не хватает денег для благоустройства жизни в горных сёлах. Зна-
чит, надежда у людей только на самих себя. Безусловно, гакварин-
цы в состоянии провести этот водопровод. Но какой был бы при-
мер благородства,  если бы цумадинцы, вне зависимости от места 
их жительства и занимаемой ими должности, приняли бы участие 
в строительстве этого водопровода.

Этим мы, цумадинцы показали бы себе и другим наше  бла-
городство и  нашу традицию  приходить  друг к другу не только 
на юбилеи, религиозные праздники, свадьбы и похороны, но и на 
строительство домов беднякам, прокладывания водопровода, по-
мощи бальным и сиротам, участие   во всем благородном.

Занимаясь много лет благотворительностью, я знакомился с 
опытом в этом и в других странах. Так вот, в безостановочно  кри-
тикуемой во всех наших телеканалах,  США благотворению обу-
чают всех ( да, ВСЕХ!) школьников. Они создают свои детские ор-
ганизации благотворителей. Их миллионы в США. И все бывшие 
президенты США создают благотворительные фонды, которые 
оказывают гуманитарную помощь нуждающимся по всему миру. 

Мы- не хуже! Или я ошибаюсь? Хочу, чтобы благотворение 
стало генетической нормой жизни цумадинцев и распространи-
лось бы  по Дагестану. Вспомним опыт гениального Паранг Маго-
меда из Тинди, который на  свои   средства строил акведуки и сады 
в труднодоступных сёлах. И он не получал ни ордена, ни премии, 
но в памяти цумадинцев его имя и его труд сохранятся с неизмен-
ной благодарностью! Благородство бессмертно и оно выше всех 
официальных наград! 

Обращаюсь к взрослым, школьникам, учителям и медикам 
родного и любимого всеми нами Цумадинского района с прось-
бой деньгами и инженерными советами участвовать в проведении 
воды в село Нижние Гаквари. Убедитесь в том, что от своей от-
зывчивости  в сердце каждого благотворителя поселится  радость 
и довольство!

                              Магомед Абдулхабиров, доктор, г. Москва

Из редакционной почты
ЛъикIал хIасилалгун тIадруссанаВодопровод нашего единения  

и возвышения 

 Аукцион


